
 ایا پوهیږی میرمن ساره السید په اصل کی څوک ده ؟ 
 
 

او   مېرمن ساره السید د ارواښاد استاد ګل پاچا الفت لمسۍ د سعودي عربستان د بهرنیو چارو وزارت نوې مرستیاله 
 افغانه ده. 

دوې ورځې وړاندې سیمه ییزو او نړیوالو رسنیو راپور ورکړی چې د سعودي د بهرنیو چارو وزیر شهزاده فیصل  
 بن فرحان د دغه وزارت لپاره ساره عبدالرحمن السید د عامه ډیپلوماسۍ مرستیاله ټاکلې ده.

بي ساره السید ټاکل په سیمه ییزو او نړیوالو رسنیو کې پراخه رسنیز پوښښ درلود . په سعودي عربستان کې  د بي 
د   او  لور  الفت  عبدالرحمن  ډاکټر  د  السید  عبدالرحمن  ساره  چې   ، وویل  ته  تریبیون  افغان  سرچیني  باوري  یوې 

 افغانستانه ، عربستان ته راغلي دي. کاله مخکې له  ۵۵ارواښاداستاد ګل پاچا الفت لمسۍ ده چې څه ناڅه  
سرچینه زیاتوي د ساره السید پلار عبدالرحمن الفت چې د ارواښاد استاد ګل پاچا الفت زوی دی، خپلې لوړې زده  
کړې د اقتصاد په برخه کې د دوکتورا ترکچې په امریکا کې کړې او ډیر وخت د سعودي عربستان د اقتصاد په 

ور ( په توګه پاتې شوی دی او په نورو برخو کې یې هم د پام وړ کار کړی دی .د  وزارت کې د سلاکار ) مشا
 سرچینې په وینا دوی او کورنۍ یې د سعودي عربستان تابعیت لري. 

کې مېښت افغان لیکوال او ژورنالیست ښاغلي قاري فضل الربي هم له افغان تریبیون همدا راز په سعودي عربستان 
سره په خبرو کې منلې چې څو کاله وړاندې یې په ریاض کې د ډاکټر عبدالرحمن الفت سره لیدلي او خبرې یې 

 ورسره کړې دي.  
ل ل کال    ۱۲٨٨ه خټه سید پښتون چې په  ارواښاد استاد گل پاچا الفت د میر سید پاچا زوی د سید فقیر پاچا لمسی پ

 کې د لغمان ولایت په عزیز خان کڅ کې زیږیدلی دی. 
استاد ګل پاچا الفت له عربي ژبې او دیني زده کړې وروسته، له دیني علماوو د صرف، نحوې، منطق، حدیثو او  

 تفسیر زده کړه وکړه.
دی. د هغه په ژوندانه کې د هغه ډېرې دیني، ادبي،    گل پاچا الفت د شعر او ادب په اسمان کې یو ځلاند ستوری

 ټولنیزې، انتقادي، پوهنیزې او څېړنیزې مقالې او کتابونه چاپ شوي دي. 
ز کال د    ۱۹۷۷ګل پاچا الفت د خپل ژوند وروستۍ ورځې په خپل پلرني ټاټوبي لغمان کې تېرې کړې. نوموړی د  

او په خپله پلرنۍ هدیره کې خاوروته وسپارل  مړ شو  غۍ له امله کلونو په عمر د زړه نارو ۶۷مه د  ۱۹دسمبر په 
 شو.

ز کال کې له غلام حسن صافي، عبدالهادي توخي، محمد رسول پښتون، فیض محمد انګار،    ۱۹۴۷ارواښاد الفت په  
ی د وېښ  قیام الدین خادم، غلام محی الدین زرملوال، عبدالرؤف بېنوا، نور محمد ترکي او ځینې نورو سره یو ځا

 زلمیانو له ډلې نه وو. 
راپدیخوا   ۲۰۱۹ساره السید د امریکا په متحدو ایالتونو کې لوړې زده کړې کړي او له   د استاد ګل پاچا الفت لمسۍ  

 د سعودي عربستان د عامې روغتیا په وزارت کې د معین مرستیاله وه.
بېلو ادارو کې د روغتیا او بانکي چارو په برخه کې د چارواکي وایي چې دا میرمن په امریکا او سعودي کې په بېلا 

او د روغتیا نړیوال سازمان   ۲۰-کلنه تجربه لري.ساره السید د عامې روغتیا په وزارت کې د جي  ۲۰مدیریت او کار  
 په ګډون د نړیوالو ادارو سره د همغږۍ مسئوله هم پاتې شوې ده .

، تفتیش، بیمه او کړکیچ د مدیریت په برخو کې د کار پوره تجربه او  د چارواکو په وینا هغه د سوداګرۍ، بانکدارۍ
 وړتیا لري.

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/hila_w_alsyed_sok_da.pdf
http://www.facebook.com/sharer.php?u=http://www.afghan-german.net/upload/Tahlilha_PDF/hila_w_alsyed_sok_da.pdf


  

 

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

کاله په امریکا کې ژوند کړی او په واشنګټن   ۱۵د سعودي عربستان د بهرنیو چارو نوې مرستیالې ساره السید شاوخوا  
 ډي سي کې یې د سعودي عربستان په سفارت کې هم دنده ترسره کړې ده.

، ساره د متحده ایالاتو د جورج میسن پوهنتون څخه د روغتیا سیسټمونو مدیریت کې د لیسانس سند کې  ۲۰۰۷په  
ترمنځ، هغه د نړیوالې همکارۍ لپاره د روغتیا وزارت د مرستیالې په توګه دنده   ۲۰۲۲او    ۲۰۱۹ترلاسه کړ. د  

 ترسره کړې.
او له   ې د نړیوالو همکاریو د عمومي رئیسې  پور  ۲۰۱۹څخه تر    ۲۰۱۷همدې وزارت کې له  په   ساره السید     

کال پورې په سعودي عربستان کې د هوسټن میتودیسټ روغتون د سیمه ییز رئیسې په توګه  ۲۰۱۷څخه تر  ۲۰۱۶
 دنده درلوده. 

کلونو ترمنځ د پاچا عبدالله پوهنتون په روغتون کې د تنظیمي پراختیا او نړیوالې    ۲۰۱۶او    ۲۰۱۵همداراز ساره د  
کې یې د پاچا خالد بنسټ د ځوانانو د مرکز    ۲۰۱۵دنده ترسره کړې او په   مکارۍ د یوې متخصصې په توګه  ه

 مسئولیت هم په غاړه درلود . 
نه تر     ۲۰۱۲په متحده ایالاتو کې هم په څو مهمو پوستونو کې دنده ترسره کړې، چې تر ټولو ښکاره یې د   ساره  
 کې د وسله والو ځواکونو په دفتر کې د نظامي قراردادونو د افسر مسؤلیت دی.  په متحده ایالاتو  کال پورې  ۲۰۱۵
کلونو لپاره په متحده ایالاتو کې د بانکدارۍ صنعت کې د مدیریت په مختلفو پوستونو کې هم دنده ترسره    ۱۲د   ساره  

 ه لري.  بانکدارۍ،، پلټنې او بیمې په برخو کې پراخه تجرب هغه د خصوصي او سوداګرۍ  کړې. 
د یادولو وړ ده چې شهزاد محمد بن سلمان په دې وروستیو کلونو کې په حکومتولۍ کې ځینې اصلاحات راوستي چې  

 په بېلا بېلو برخو کې د ښځو حضور او ونډه هم په کې زیاته شوې ده.
سعودي استازې او تر دې مخکې د سعودي عربستان حکومت هیفا بنت عبدالرحمان الجدیع په اروپایي ټولنې کې د  

 نسرین الشبل یې په فلنډ کې د سعودي عربستان سفیره ټآکلې وې.
داچې نن په افغانستان کې د افغان نجونو او ښځو پرمخ د زده کړه لپاره د ښوونځیو او پوهنتونونو دروازې بندې او  

وزارت  ، د عربستان د بهرنیو چارو  او په ملي او نړیوالو بنسټونو او سازمانو نو کې د کارکولو اجازه نلري تړل شوې  
د عامه ډیپلوماسۍ د مرستیالې لپاره د بي بي ساره السید ټاکل یو ستر ویاړ او غوره بېلګه ده چې ښځې کولای شي  

 زده کړې او کار وکړي. 
یې افغانان په واقعیت کې نابغه دي خو نړیوال استخباراتي لوبو قرباني دي چې نه خپل وطن ته کولای شي او نه  

 پریږدي.

 

mailto:maqalat@afghan-german.de

